ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
  1. Ընթացիկ իրավիճակը և իրավական ակտի ընդունման անհրաժեշտությունը․
   ՀՀ ներքին գործերի նախարարի հրամաններով ՀՀ ՆԳՆ համակարգում սահմանվել են պարեկային ծառայության լրացուցիչ թվով 120 հաստիքային միավոր, որոնց համար անհրաժեշտ է վարչական և տրանսպորտային սարքավորումների ձեռքբերում։
  2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ  հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ  կետ), ՀՀ կառավարության 2020 թվականի ապրիլի 23-ի թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5.1  կետ) և այլն։
  3. Կարգավորման նպատակը և բնույթը․
 Սույն որոշմամբ սահմանվող ապրանքների և ծառայությունների ձեռքբերումը  առաջարկվում է իրականացնել ՀՀ ՆԳՆ ընթացիկ տարվա 1234 ծախսային ծրագրով՝ ի հաշիվ ՀՀ կառավարության պահուստային ֆոնդի, ընդամենը 1 343 720.7 հազ դրամ։ 
      «11001. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն»  միջոցառման՝  
«Ընդհանուր բնույթի այլ ծառայություներ» 4239 հոդվածին ուղղել 9 480.0 հազ դրամ, որն անհրաժեշտ է ՀՀ ՆԳՆ ոստիկանության պարեկային ծառայության համար լրացուցիչ 67 մեքենայում ճաղավանդակների տեղադրման ծառայությունների ձեռքբերման համար՝ 177.55 ք/մ 53.393.4 հազ դրամ միավոր գնով։ Այդ նպատակով 10.12.2024թվականին «Օմնիկոմմ» ՍՊԸ-ի հետ կնքվել  է «ՀՀ ՆԳՆ ԷԱՃԱՊՁԲ-VOLVO/2» ծածկագրով պայմանագիր։ 
«31001. ՀՀ ՆԳՆ տրանսպորտային միջոցներով ապահովվածության բարելավում միջոցառման
Տրանսպորտային սարքավորումներ 5121 հոդվածին՝ 1 316 550.0 հազ դրամ, որն ուղղվելու է թվով 67 «ունիվերսալ թափքով մեքենաներ» (էլեկտրամոբիլ) գնման առարկայի ձեքբերմանը՝ 19 650.0 հազ դրամ միավոր գնով, որի նպատակով «Ավանտգարդ» ՍՊԸ հետ 25.09.2024թ. կնքվել է  N «ՀՀ ՆԳՆ ՀՄԱԱՊՁԲ-2024/Հ-41» ծածկագրով պայմանագիր։
«31003. ՀՀ ՆԳՆ կարիքի բավարարում միջոցառման
     Վարչական սարքավորումներ 5122 հոդվածին՝ 17 690.7 հազ. դրամ, որն ուղղվելու է ՀՀ ՆԳՆ ոստիկանության պարեկային ծառայության համար լրացուցիչ 67 տրանսպորտային միջոցի համար անհրաժեշտ պարեկային ավտոմոբիլներում ջերմային տպիչներ գնման առարկայի ձեռքբերմանը՝ 264.04 հազ. դրամ միավոր գնով, որի նպատակով «Ի Ջի Էլեկտրոնիքս» ՍՊԸ հետ 21․06․2024թ․ կնքվել է N «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49» ծածկագրով պայմանագիր։
      Հարկ է նշել, որ վերը նշված գնման առարկաների և ծառայության մատակարարումների  ժամկետները ՀՀ կառավարության 05.12.2024 թվականի թիվ 1900-Ա որոշման համաձայն երկարաձգվել են մինչև 2025 թվական հունվարի 20-ը և հունվարի 30-ը («ՀՀ ՆԳՆ ԷԱՃԱՊՁԲ-VOLVO/2» և «ՀՀ ՆԳՆ ԷԱՃԱՊՁԲ-ՏՊԻՉ/2024/Լ-49» ծածկագրերով պայմանագրերը մինչև 2025թվականի հունվարի 30-ը, «ՀՀ ՆԳՆ ՀՄԱԱՊՁԲ-2024/Հ-41» ծածկագրով պայմանագիրը մինչև 2025թվականի հունվարի 20-ը)։ 
  4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
 «Հայաստանի Հանրապետության 2025 թվականի պետական բյուջեում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ներքին գործերի նախարարություն։
6. Ակնկալվող արդյունքը.
  ՀՀ ՆԳՆ պարեկային ծառայության լրացուցիչ հաստիքների համար անհրաժեշտ տրանսպորտային միջոցների, ինչպես նաև դրանց շահագործման համար անհրաժեշտ ջերմային տպիչների և ճաղավանդակների ձեռքբերում։

